
Kjak

Raksturin hjá kommununi er 
sunnari í dag enn í 2008

Gunvá við Keldu
Borgarstjóri

Í áhugaverdum greinum 
seinastu dagarnar hevur 
Norðlýsið varpað ljós á 
fíggjarlig viðurskifti hjá 
kommununum, har blaðið 
eitt nú hevur lýst gongdina 
í rakstrarútreiðslunum hjá 
nøkrum kommunum árini 
2009-2011.

Slík tøl hava nátúrliga 
almennan áhuga, tí tey siga 
nakað um, hvussu býráð 
stýra og raðfesta nýtsluna av 
skattapeningi borgarans.

Umráðandi at
taka 2008 við
Tølini, sum Norðlýsið hevur 
sett upp og gjørt fyri árini 
2009-2011 eru røtt. Tó er í 
hesum føri neyðugt fyri at fáa 
røttu heildarmyndina, at taka 
kommunuhagtølini fyri 2008 
við í samanberingarnar.

Í 2008 varð Klaksvíkar 
Kommuna rakt av likviditets
kreppu, sum gjørdi tað 
neyðugt at gera stórar spar
ingar, har skert varð við tví
siffraðari millónaupphædd, 
eitt nú innan bæði rakstur og 
íløgur, og blivu hesar gjørdar 
áðrenn og eftir seinasta bý
ráðsval.

Talvan niðanfyri vísir 
gongdina í netto skattainn
tøkunum og rakstrar-út
reiðslunum hjá Klaksvíkar 
Kommunu frá 2008 til 2011:

Raksturin framvegis
ikki hægri enn í 2008
Eftir sparingarnar, er rakst
urin hjá kommununi stig
víst hækkaður aftur, men 
sum talvan vísir, kunnu vit 
staðfesta, at í krónum og 
oyrum eru rakstrarútreiðsl

urnar hjá kommununi í 2011 
framvegis lægri enn tær vóru 
í 2008.

Her kann eg skoyta uppí, 
at rakstrarútreiðslurnar 
fyri inniverandi ár, 2012, eru 
á umleið sama støði sum í 
2011, tvs. at tað er eydnast 
býráðnum at halda rakstri
num niðri á sama støði sum í 
2008, hóast munandi vøkstur 
í skattainntøkunum.

Inntøkurnar hækkaðar
og raksturin lækkaður
Tað skal havast í huga, at 
netto inntøkurnar hjá komm
ununi frá 2008 til 2011 eru 
hækkaðar við 25 mió. kr., úr 
127 mió. kr. í 2008 upp í 152 
mió. kr. í 2011, ið svarar til 
eina øking upp á knapt 20%.

Niðast í talvuni eru 
rakstrarútreiðslurnar settar 

í mun til inntøkurnar, og 
síggja vit har, at avlopið 
eftir rakstur er nærum tví
faldað, úr 27,2 mió. kr. upp í 
53,1 mió. kr., og at raksturin 
í prosentum av netto skatta
inntøkunum er lækkaður úr 
78,6% í 2008 niður í 65,1% í 
2011.

Við støði í hesum haldi 
eg so avgjørt, at vit kunnu 
staðfesta, at kommunan í dag 

hevur ein munandi sunn
ari búskap, enn hon hevði í 
2008, og er tað bæði at takka 
teimum sparingum, sum 
gjørdar eru, og eisini tí inn
tøkuvøkstri, sum Klaksvíkar 
Kommuna hevur havt hesi 
árini.

Bæði undanfarna býráðssamgonga, sum sat til ársenda í 2008, og serliga býráðssamgongan 
sum tók við í 2009, framdu stórar sparingar innan raksturin hjá Klaksvíkar Kommunu. 
Í dag er raksturin hjá kommununi bæði bíligari og sunnari enn hann var í 2008.

Høgnesiskt 
hyklarí og 
fíggjar­
møsn
Tann óbeskedni og 
ovurgrádigi harra HH, 
sum pressadi 150.000 
kr um mánaðin burt
ur úr Fólkatings-lunn
indum, sum hann 
ikki hevði formella 
heimild til, (men fekk 
dispensatión), er nú 
knappliga bekymraður 
um for høgar lønir til 
landsstýrismenn og 
biður teir spara.

Gaman í, men tað er 
rættiliga   paradoksalt, 
at júst harra HH beint 
nú er farin at morali
sera og vil hava øll 
onnur til at spara, bara 
tí, at hann er blivin 
noyddur til tað!

Hann dumpaði jú 
til Fólkatingsins fíggj
arliga sjálvtøkuborð, 
sum varð borðreitt 
specielt fyri honum 
og tí norðuratlantiska 
spælibólkinum. Áðrenn 
tað var hann bestemt 
ikki nakar sparigrísur. 
Tvørturímóti. HH og 
norðuratlantisku óvit
arnir søplaðu beinleiðis 
við pengum.

Kaj Leo bidur HH 
fara í sjónvarpið at »ar
beiåa«. Hetta er púra 
óneyðugt, tí sjónvarpið 
hevur næstan altíð 
arbeitt fyri hann. 
Har hevur hann jú 
sínar mest servilu, 
talentbeskednu og 
forútsiguligu ørinda
dreingir.

Virgar 
Dalsgaard

Lyklatøl KK (mió. kr.) 2008 2009 2010 2011

Nettoskattainntøka 127,0 125,6 137,4 152,0

Rakstrarútreiðslur                99,8             86,5             94,7          

98,9

Avlop til íløgur o.a.    27,2    39,1    42,7

53,1

Rakstur í % av innt. 78,6% 68,9% 68,9%

65,1%

Arbeiðarafeløgini stuðla 
Føroya Fiskimannafelag av 
fullum huga, og heita á Før
oya Løgting og - Landsstýri 
um at seta treytir við, tá ið 
fiskiloyvi vera útlutað um 
at føroyskir sáttmálar skulu 
brúkast. Soleiðis kunna 
myndugleikar taka ábyrgd 
og tryggja, at sosial dumping 
ikki hendur við vælsignilsi 
frá myndugleikunum.

Feløgini eru harðliga 

ímóti ætlanini um, at reiða
ríir kunna rinda ein lítlið 
gjald fyri síðani at brúka 
alla ta útlendsku manning 
reiðaríir hóva fyri undir
prís. Hetta er við til at vaksa 
um arbeiðsloysi og ger, at 
Føroyar fara at missa sigl
andi fólki. At nýta bíliga út
lendska manning fer eisini í 
ólukkumát at skapa ójavna 
kapping í fiskivinnuni.

Tað verður ein vanlukka 

fyri samfelagið, um reiðarar 
ótarnaðir sleppa at bróta 
sáttmálar og seta fólk fyri 
undirlønir umborð á før
oyskum skipunum. Hetta 
álvarsmál kann lætt loysast 
av myndugleikum landsins 
við at seta treytir við fiski
rættindini.

Løgtingið eigur í hesum 
máli at taka ábyrgd, og 
gera tað einasta rætta. Løg
tingið má tryggja føroyska 

sjófólkinum ímóti, at bílig 
arbeiðsmegi úti úr heimi 
skumpar teir í arbeiðsloysi, 
tí reiðaríir vilja hava løtu
vinning. Málið er álvarsamt 
og má loysast, áðrenn enn 
størri skaði verður gjørdur.

Vit kunnu upplýsa, at 
vit saman við Fiskimanna
felagnum samstundis eru 
farin at fyrireika faklig stig 
móti teimum reiðarum, 
sum ikki fylgja føroysku 

sáttmálunum, soleiðis at 
hesi stig væntandi verða 
víðkaði til eisini at fevna 
um samhugatiltøk, sum 
koma at raka so stóran part 
av virkseminum hjá hesum 
reiðarum sum tilber, bæði á 
sjógvi og landi.

Georg F. Hansen
formaður í Føroya Arbeiðarafelag

Hans Joensen
formaður í Havnar Arbeiðsmannafelag

Jastrid Niclasen
forkvinna í Klaksvíkar Arbeiðskvinnufelag 

Arthur Guðjónsson
formaður í Klaksvíkar Arbeiðsmannafelag

Vigdis Johannesen
forkvinna í Havnar Arbeiðskvinnufelag.

Opið bræv til Føroya Løgting


